
				صُححّت هذه الصفحة، لكنها تحتاج إلى التّحقّق.

٥٣

كوچوك اعتبار مالی جمعیت اتحادیەسی» في ذكر ايتمك لازمدر. اوقراينا لسانی اوزره ایکی قوئوپراتیف مجموعەسی نشر ایدیلمکدەدر. بوموفقيتارى ألده ايدەبيلمك ايچون اوقراینا قوئوپراتیف جمعیتلری كرك حكومت، وكرك حكومتك موسقوف قوئوپراتيف جمعتلرینه ويرمش اولدیغی امتیاز طرفندن ايقاع ايديلن مشكلاتيله اوغراشمق مجبوريتده قالمشلردر.

اوقراينانك انتباهنده پك بويوك رول اوينامش اولان اوقراینا تياتروسنك ذكرى ده اقتضا ايدر. مذكور تياترولرده ملى أثرلردن باشقا، آوروپا ادبیاتندن ترجمه ایدیلمش اثرلر دخی اوینانمقدەدر. ملی اثرلرك باشليجەلرندن قوتلارەفسكى نك (پولتاوقا وسائرہ کی) أثرلرى وأك مقتدر آقتورلردنده طوبیلەویج وقروبنتسکی کی استعدادلرده ذکرایديلمکه سزادرار. صوك اللى سنه ظرفنده اوقرایناده تياترو أثرلرى پك زياده آرتمشدر. بونلرك آراسندن وينينچنقونك ملی اثرلرى أك مهملرندندر، اوقرایناده شهرت قازانمش برقاچ دانه اسکی تیاترو قومپانیەلری موجود در، بونلردن أك مهمى، كييف ده آرتیست صادوفسكينك تحت ادارەسنده بولونان دائمی اوقرينا تياترو قومپانيەسيدر. ولاياتده ارباب مراق طرقندن ترتیب ایدیمش بر قاچ یوزتياترو قومپانیاسی واردر. بونارك آراسنده کویلی تیاترو قومپانیەلری ده واردر. بوتياترولرده، پولیس ادارەسنك بوتون ممانعتلرينه رغماً تغنی هیئتلری طرقندن ملی شرقيلرده سويلنمكده وبوصورتله بويوك بر فعالیت مدنيه ابراز اولونمقدەدر. 

اوقرایناده مليت دويغوسنك، وحتى روس اداره مرکزلرینی تشکیل ایدن شهر لرده بیله نەدرجه قوتلنمش اولديغنى آكلامق ايچون

